ՏԵՂԵԿԱՆՔ-ՀԻՄՆԱՎՈՐՈՒՄ

«Գույք օտարելու թույլտվություն տալու և գույք ամրացնելու մասին» ՀՀ կառավարության որոշման նախագծի վերաբերյալ
	1.
	Անհրաժեշտությունը

	
	ՀՀ կառավարության սույն որոշման նախագծով հանձնարարվում է ՀՀ էներգետիկ ենթակառուցվածքների և բնական պաշարների նախարարին` հանդես գալով որպես «Նաիրիտ-2» ՓԲԸ-ի (այսուհետ` ընկերություն) միակ բաժնետիրոջ իրավասություններ իրականացնող անձ` ընդունել որոշում` ընկերության օգտին գրավադրված` «Նաիրիտ Գործարան» ՓԲԸ-ի (այսուհետ` գործարան) հաշվեկշռում հաշվառվող Երևան քաղաքի, Շենգավիթ Թամանցիների փողոց 56/6 հասցեում գտնվող`  3961,8 քմ մակերեսով պահեստը, 24,8 քմ ծածկը, դրանց սպասարկման և օգտագործման համար 0,7126 հա հողատարածքը (ծանրաբեռնված օտարման դեպքում կադաստրային արժեքի վճարման պարտավորությամբ) (այսուհետ` գույք), ընկերության հանդեպ գործարանի ունեցած դեբիտորական պարտքի մի մասի դիմաց, Երևան քաղաքի Շենգավիթ վարչական շրջանի ընդհանուր իրավասության առաջին ատյանի դատարանի  27.01.2017թ. ԵՇԴ/0031/04/15 որոշմամբ թույլատրված գրավի առարկայի արտադատական բռնագանձման կարգով, անկախ գնահատողի կողմից գնահատված 301,300,000 ՀՀ դրամ (ներառյալ ԱԱՀ-ն) շուկայական արժեքից 280,335,000 դրամ զուտ արժեքով ընկերության կողմից նշված երրորդ անձ` Հայաստանի Հանրապետությանը (ի դեմս «ՀՀ ԿԱ պետական գույքի կառավարման վարչության աշխատակազմ» ՊԿՀ-ի) անհատույց օտարելու թույլտվություն տալու վերաբերյալ:
ՀՀ կառավարության սույն որոշման նախագծով  ՀՀ սեփականությանն անցած գույքն անժամկետ և անհատույց օգտագործման իրավունքով ամրացվում է ՀՀ ԱԻՆ «Տեխնիկական անվտանգության ազգային կենտրոն» ՊՈԱԿ-ին (այսուհետ` ՊՈԱԿ):



	2.
	Ընթացիկ իրավիճակը և խնդիրները

	
	Հայաստանի Հանրապետությունում ՄԱԶԾ-ԳԷՀ «Ժամկետանց պեստիցիդների պաշարների ոչնչացում և կայուն օրգանական աղտոտիչներով (ԿՕԱ) վարակված տեղանքների աղտազերծում` քիմիկատների անվտանգ կառավարման միջոցառումների շրջանակներում» Ծրագրի 1․2 բաղադրիչով նախատեսված Նուբարաշենի ժամկետանց ԿՕԱ թունաքիմիկատների գերեզմանոցի  թափոնի միջանկյալ պահեստավորումն իրականացնելու նպատակով ՀՀ ԱԻՆ-ի աշխատակիցները, Ծրագրի մասնագետները, ներգրավված միջազգային փորձագետների հետ միասին ընտրել են գործարանի տարածքում նախկին պահեստի շենքը (П-3), որը կբավարարի փաթեթավորված թափոնի ժամանակավոր պահեստավորման միջազգային (ՄԱԿ-ի) պահանջներին։ 

ՊՈԱԿ-ին ամրացվող պահեստի շենքը  (գույքը) օգտագործվելու է քիմիական թափոնների գերեզմանոցի  թափոնների պահեստավորման և պահպանման նպատակով:
Գույքի վերանորոգումը իրականացվելու է միջազգային համագործակցության շրջանակներում հատկացված դրամաշնորհների միջոցների հաշվին: 2018թ. ընթացքում գույքի պահպանման համար ՀՀ պետական բյուջեից լրացուցիչ միջոցների հատկացման անհրաժեշտություն չի առաջանում:

	3.
	Տվյալ բնագավառում իրականացվող քաղաքականությունը

	
	      Գույքի արդյունավետ տնօրինում:

	4.
	Կարգավորման նպատակը և բնույթը, ակնկալվող արդյունքը

	
	Ընկերության օգտին իրացման իրավունքով գրավադրված  գույքի անհատույց օտարում Հայաստանի Հանրապետությանը և անժամկետ ու անհատույց ամրացում ՊՈԱԿ-ին:

	5.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ էներգետիկ ենթակառուցվածքների և բնական պաշարների նախարարության աշխատակազմ:


ՏԵՂԵԿԱՆՔ

«Գույք օտարելու թույլտվություն տալու և գույք ամրացնելու մասին»  ՀՀ կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին
«Գույք օտարելու թույլտվություն տալու և գույք ամրացնելու մասին» ՀՀ կառավարության որոշման նախագծի ընդունումը 2018թ. ՀՀ պետական բյուջեի եկամուտներում և ծախսերում փոփոխություններ չի նախատեսում:

ՏԵՂԵԿԱՆՔ

«Գույք օտարելու թույլտվություն տալու և գույք ամրացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ
«Գույք օտարելու թույլտվություն տալու և գույք ամրացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
